 ՏԵՂԵԿԱՆՔ - ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	               Իրավական ակտի հիմնավորումը

	1.
	Անհրաժեշտությունը

	
	Հայաստանի Հանրապետությունը (ի դեմս ՀՀ ֆինանսների նախարարության) 2015 թվականի մարտի 19-ին իրականացրեց արտարժութային պետական պարտատոմսերի երկրորդ տեղաբաշխումը 500 մլն ԱՄՆ դոլար ծավալով և տեղաբաշխումից մուտքը կազմել է 487.84 մլն ԱՄՆ դոլար: 
Միաժամանակ իրականացվել է 2020 թվականին մարման ենթակա արտարժութային պետական պարտատոմսերի գծով հետգնում 199.928 մլն ԱՄՆ դոլարի չափով, որի դիմաց վճարվել է 205.793 մլն ԱՄՆ դոլար` ներառյալ հետգնված պարտատոմսերի անվանական արժեքը և հաշվեգրված արժեկտրոնի գումարը: Վճարման ենթակա գումարը վճարվել է 2015 թվականի մարտի 19-ին իրականացված արտարժութային պետական պարտատոմսերի տեղաբաշխումից ստացված միջոցների հաշվին: 

Վերը նշված գործառնությունները իրականացվել են նպատակ ունենալով`

· ձևավորել դրամական միջոցների պահուստ,

· երկարաձգել ՀՀ կառավարության պարտքի միջին ժամկետայնությունը, մասնավորապես երկարաձգելով շրջանառության մեջ գտնվող արտարժութային պետական պարտատոմսերի ժամկետայնությունը: Այսպես` հետգնման պահին արտարժութային պետական պարտատոմսերի մինչև մարումը մնացած ժամկետը կազմում էր 5.5 տարի, իսկ նոր պարտատոմսերի տեղաբաշխումից և առաջին թողարկման պարտատոմսերի մասնակի հետգնումից հետո` 7.8 տարի,

· նվազեցնել 2020 թվականին մարման ենթակա պարտատոմսերի վերաֆինանսավորման ռիսկը (2020 թվականին անհրաժեշտ կլինի մարել 500.072 մլն ԱՄՆ դոլար` 700 մլն ԱՄՆ դոլարի դիմաց),

· կառուցել Հայաստանի Հանրապետության արտարժութային պետական պարտատոմսերի եկամտաբերության կորը` շրջանառության մեջ ունենալով արդեն 2020 և 2025 թվականներին մարման ենթակա ուղենշային պարտատոմսեր:
Վերը նշված գործարքների արդյունքում ստացված միջոցներից 40 մլրդ դրամը նախատեսվում է օգտագործել ՀՀ 2015 թվականի պետական բյուջեի դեֆիցիտի ֆինանսավորման համար` փոխարինելով պետական գանձապետական պարտատոմսերի հաշվին դեֆիցիտի ֆինանսավորումը: Այս քայլով նախատեսվում է մեղմել պետական գանձապետական պարտատոմսերի շուկայում ստեղծված իրավիճակը` նպատակ ունենալով չվատթարացնել ներքին պետական պարտքը բնութագրող որակական ցուցանիշները: Մնացած գումարի հաշվին կհամալրվի կայունացման դեպոզիտային հաշիվը` նպատակ ունենալով առկա տնտեսական իրավիճակում պահպանել հարկաբյուջետային կայունությունը և ժամանակին ու ամբողջությամբ ֆինանսավորել պետական բյուջեի ծախսերը:


	2.
	Ընթացիկ իրավիճակը և խնդիրները

	
	Արտարժութային պետական պարտատոմսերի տեղաբաշխումից ստացված գումարը 487.84 մլն ԱՄՆ դոլար, ինչպես նաև դրա օգտագործման ուղղությունները անհրաժեշտ է արտացոլել  «ՀՀ 2015թ. պետական բյուջեի մասին» ՀՀ օրենքում՝ պետական բյուջեի բոլոր մուտքերի և ելքերի հրապարակայնությունը և թափանցիկությունը ապահովելու նպատակով:

	3.
	Տվյալ բնագավառում իրականացվող քաղաքականությունը

	
	Նախագծի ընդունումը գործող քաղաքականության փոփոխություններ չի ներառում:

	4.
	Կարգավորման նպատակը և բնույթը

	
	Նախագծի ընդունման նպատակն է արտարժութային պետական պարտատոմսերի տեղաբաշխումից ստացված գումարի օգտագործման հրապարակայնության և թափանցիկության ապահովումը:  

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է  Հայաստանի Հանրապետության ֆինանսների նախարարության աշխատակազմի պետական պարտքի կառավարման վարչության կողմից:

	6.
	Ակնկալվող արդյունքը

	
	Արտարժութային պետական պարտատոմսերի տեղաբաշխումից ստացված միջոցների և դրանց օգտագործման ուղղությունների արտացոլումը ՀՀ 2015թ. պետական բյուջեում:


Հայաստանի Հանրապետության
ֆինանսների նախարարի 

ժամանակավոր պաշտոնակատար




Պավել Սաֆարյան 
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի N 1515-ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈԻՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶՄԱՆ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի N 1515-ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության 2015 թվականի պետական բյուջեի ծախսային և եկամտային մասերում փոփոխություններ չի առաջացնում:
Հայաստանի Հանրապետության
ֆինանսների նախարարի 

ժամանակավոր պաշտոնակատար




Պավել Սաֆարյան 
